
1. Croeso a chyflwyniadau

1.1 Croesawodd JH bawb i Goleg Catholig Dewi Sant a diolchodd i HM am gytuno i gynnal y cyfarfod.


1.2 Anfonodd BP ei ymddiheuriad am beidio â bod yn bresennol.


1.3 Nododd JH bod presenoldeb ar gyfer y cyfarfod yn isel. Cadarnhaodd LH bod cworwm yn y cyfarfod gan fod pum aelod o'r Cyngor (yn ogystal â'r Cadeirydd) yn bresennol.

2. Diweddariad cychwynnol

2.1
Cyflwynodd LH adroddiad interim i'r Cyngor ar ymchwil i Agweddau Dysgwyr at Hwb sy'n cael i gynnal gan yr Uned Pobl a Gwaith ar hyn o bryd. Dwedodd LH y caiff adroddiad interim llawnach ei gyflwyno i'r Cyngor yng nghyfarfod mis Ebrill.


2.2
Cadarnhaodd LH ei fod yn fodlon gyda'r nifer o bobl a gymerodd ran yn yr arolwg o ysgolion cynradd ac uwchradd, ond nododd nad oedd llawer wedi cymryd rhan o ysgolion arbennig.


2.3
Teimla LH y gall Llywodraeth Cymru (LlC) roi rhagdybiaeth rhesymol ar gyfer ysgolion cynradd ac uwchradd gan fod nifer ddigonol o ganlyniadau arolwg er mwyn gallu ffurfio barn ar gyfer Cymru gyfan.

2.4
Dwedodd LH wrth y Cyngor ei fod yn hapus i roi adborth i'r Uned Pobl a Gwaith yn seiliedig ar gyngor gan y Cyngor.

2.5
Nododd HM ei fod yn ddiddorol gweld faint o bobl sydd heb ddefnyddio llwyfannau o'r blaen.

2.6
Dwedodd TC y byddai mwy o ddata (h.y. sampl mwy) yn fuddiol.

2.7
Ychwanegodd MJ y byddai ystadegau sy'n dangos defnydd ysgolion cyfrwng Saesneg/Cymraeg o Rith-amgylcheddau Dysgu o gymorth. Nododd y Cyngor hefyd y byddai'n fuddiol cael ystadegau ar faint o ysgolion sy'n defnyddio Moodle neu Hwb+.

2.8
Nododd LH bod y rhan fwyaf o ysgolion uwchradd yn defnyddio Moodle. Fodd bynnag, dwedodd LH bod y defnydd a wneir o  Moodle gan ysgolion yn amrywio'n sylweddol gyda llawer o ysgolion yn ei ddefnyddio at ddibenion rheoli ac nad yw'r defnydd o lwyfannau dysgu i ddatblygu dysgu systemig ar draws pob rhan o fywyd ysgol ar gael i bawb.

2.9
Nododd JH bod Dave Stacey yn Ysgol yr Olchfa yn defnyddio Google Apps. Pwysleisiodd JH bod nifer yr ysgolion sy'n cymryd trywydd gwahanol yn cynyddu a'i bod yn gobeithio y bydd Hwb+ yn dod â chysondeb rhwng ysgolion. Dwedodd JH hefyd fod rhai ysgolion yn dal i weld Hwb fel “rhywbeth yn ymwneud â thechnoleg” ac nid fel “rhywbeth yn ymwneud â dysgu”.
2.10
Gofynnodd LH i MJ rannu ei ddull gweithredu ar y cyd Wici gyda'r Cyngor.

2.11
Pwysleisiodd MJ pa mor ddefnyddiol ydyw gan fod pawb yn gallu ychwanegu sylwadau a thrafod adroddiadau. Dwedodd MJ ei fod yn hawdd i'w ddeall a bod dogfennau'n cael eu diweddaru'n ddidrafferth, yn wahanol iawn i Moodle ble mae'n rhaid lanlwytho fersiynau newydd o ddogfennau. Dwedodd MJ bod rhai ysgolion ym Mhen-y-bont ond yn defnyddio Moodle a hoffai weld pawb yn defnyddio llwyfan tebyg.

2.12
Cynghorodd LH nad yw defnyddio Hwb+ yn orfodol mewn ysgolion. 

2.13 
Dwedodd LH bod Tîm Hwb ar hyn o bryd yn gweithio ar un system mewngofnodi ac mae Office365 (O365) yn caniatau i drosglwyddo system cyffredin (common system transfer) gael ei ddilysu . Dwedodd LH mai'r gobaith yw y bydd hyn yn hwyluso'r defnydd o Hwb+ o fewn Sefydliadau Addysg Bellach.

2.14
Dwedodd TC ei bod yn hanfodol bod Estyn yn ymwneud mwy â'r agenda dysgu digidol a phwysleisiodd bwysigrwydd monitro'r defnydd effeithiol o dechnoleg ddigidol ar gyfer dysgu yn ystod ymweliadau ag ysgolion.
2.15
Dwedodd LH wrth y Cyngor bod Tîm Hwb wedi rhoi diweddariad i Banel Ymarferwyr Ysgolion AdAS.

2.16
Mynegodd JH bryder nad yw'r penaethiaid ysgolion uwchradd ar Banel Ymarferwyr Ysgolion AdAS wedi ymgysylltu â Hwb/Hwb+ a bod rhaid i arweinwyr ysgolion weld Hwb fel cyfle dysgu. Mae JH yn pryderu ynglŷn â sut i drosglwyddo'r neges.

2.17
Dwedodd LH fod gan Hwb+ nifer o gryfderau er ei bod yn bwysig nodi ei fod yn cynnig profiad defnyddiwr gwahanol i'r hyn sydd gan Moodle i'w gynnig. 

2.18
Ychwanegodd HM ei bod yn bwysig bod ystod yr offer asesu ar Hwb+ yn bwysig i athrawon.


2.19
Awgrymodd JH y dylid defnyddio'r Digwyddiad Dysgu Digidol Cenedlaethol (NDLE) ym mis Gorffennaf July 2014 fel modd o drosglwyddo'r neges (h.y. ei fod yn mewnosod technoleg o fewn dysgu yn ddidrafferth).

2.20
Dwedodd JH y bydd yn rhaid i'r bobl gywir fod yn yr NDLE er mwyn ymestyn allan a rhannu'r neges.

2.21
Ychwanegodd HM bod mantais cyflwyno Hwb/Hwb+ ar hyn o bryd gan fod technoleg yn fwy amlwg yn y brif ffrwd ac mae'r rhan fwyaf o bobl yn ymwybodol o wahanol fathau o dechnoleg (e.e. Twitter a Facebook).  Nododd HM y dylai fod yn haws bellach i newid agwedd pobl tuag at Hwb.

3. Cyflwyniad Hwb+ - Aled Rhys Williams, Ysgol Gynradd Ynys y Barri

3.1
Rhoddodd AW gyflwyniad i'r Cyngor yn ymwneud â'r ffordd y mae ei ysgol yn gweithredu Hwb+.

3.2
Dangosodd AW wahanol dudalennau gwe o safle  Hwb+ yr ysgol, gan gynnwys:


3.2.1
tudalen negeseuon;


3.2.2
dolen i Wici;


3.2.3
arolygon;


3.2.4
calendar; 

3.2.5
dolen uniongyrchol at Hwb o brif wefan yr ysgol.

3.3
Nododd AW y cafodd y prif dudalennau eu dylunio gan y disgyblion.

3.4
Ychwanegodd AW fod yr ysgol wedi gweithio gydag Arweinwyr Digidol Hwb ar y dechrau i ddatblygu'r safle ac maent wedi cael budd mawr o'u cefnogaeth barhaus.

3.5
Gofynnodd HE p'un a yw'r ysgol yn rhannu adnoddau digidol gydag ysgolion eraill ar hyn o bryd .

3.6
Dwedodd AW mai cam nesaf ei ysgol ef wrth weithredu Hwb+ yw gweithio â chydweithwyr o ysgolion eraill er mwyn rhannu adnoddau ar bynciau penodol.

3.7
Gofynnodd LH pa heriau a wynebodd AW wrth weithredu llwyfan Hwb+ yn ei ysgol.

3.8
Dwedodd AW bod neilltuo amser i greu gwybodaeth ar gyfer adnoddau a chael rhieni i gymryd rhan yn gallu bod yn anodd. Ychwanegodd AW fod yr arweinwyr digidol yn ei ysgol yn wych am dorri rhwystrau a thawelu pryderon athrawon. Dwedodd AW mai'r her fwyaf yw peidio gorlwytho pobl a chael pobl yn barod ac yn hyderus.

3.9
Ychwanegodd JH bod yn rhaid iddo fod yn berthnasol a chyd-fynd â chyfrifoldebau eraill cydweithwyr. Awgrymodd JW bod yn rhaid i bob ysgol ddangos arweiniad Hwb+ a rhannu ei bosibiliadau.

3.10
Nododd TC ei bod yn ymddangos bod ysgol AW yn cael ei gyrru gan addysgeg gadarn sy'n galonogol.

3.11
Dwedodd HM ei bod yn galonogol gweld ysgol AW yn defnyddio ystod eang o offer y tu allan i Hwb+. Ychwanegodd HM bod mewnosod offer yn Hwb+ yn hawdd ac yn cyfoethogi'r profiad dysgu.

3.12
Gofynnodd MJ a yw'r defnydd o Hwb+ yn pwysleisio'r “gagendor digidol” (h.y. ei fod yn rhoi disgyblion o gartrefi ble nad oes dyfeisiau/ cysylltedd addas ar gael dan anfantais).

3.13
Dwedodd AW nad oes gan rai disgyblion fynediad i'r llwyfan gartref ond bod yr ysgol yn annog disgyblion i fynd adref a chreu syniadau. Ychwanegodd bod amser cinio ar ddydd Llun ac amser ar ôl ysgol wedi eu neilltuo'n benodol ar gyfer rhoi mynediad i Hwb+ i ddisgyblion, felly nad oes gwahaniaethu.

3.14
Gofynnodd MJ a yw'r ysgol yn darparu dyfeisiau i bob disgybl.

3.15
Dwedodd AW fod yr ysgol yn cynnig system garwsél gydag wyth dyfais yn cael eu defnyddio o fewn grwpiau bach o ddisgyblion.  

3.16
Gofynnodd MJ a yw hynny'n creu drwgdeimlad ymysg disgyblion na allant fforddio dyfeisiau.

3.17
Dwedodd AW ei fod yn gwneud ei hun ar gael ar benwythnosau i ddefnyddwyr a all e-bostio gwaith i'w lanlwytho ar Hwb+ yn barod ar gyfer yr ysgol ddydd Llun.

3.18
Gofynnodd LH a yw'r ysgol wedi cael unrhyw beth amhriodol wedi ei bostio wrth i ddisgyblion ddefnyddio offer cydweithredol Hwb+ megis offer Wici a blogio.

3.19
Dwedodd AW fod y myfyrwyr yn rheoleiddio eu hunain a'u bod yn cymryd Hwb+ o ddifrif. Mae'r disgyblion yn atgoffa ei gilydd mai ar gyfer dysgu yn unig y dylid ei ddefnyddio.

3.20
Diolchodd SB i AW am rannu profiad ei ysgol gyda Hwb+ ac ychwanegodd fod ystod y gweithgareddau yn drawiadol. 

4. Diweddariad Rhaglen Hwb/Dysgu Digidol yn y Gymru Ddigidol – adroddiad llafar gan Lindsay Harvey i gynnwys:

4.1
Canfyddiadau cynnar o arolwg ‘Gwerthusiad o Agweddau Dysgwyr’; a 4.2 diweddariad ar waith Tîm Cynnwys Digidol Hwb.
Cynnwys

4.2
Rhoddodd LH gopi caled o ddiweddariad gan Dîm Cynnwys Hwb i'r Cyngor.

4.3
Dwedodd LH wrth y Cyngor y bydd Learning Possibilities (LP) a CDSM yn rhoi cyflwyniad yng nghyfarfod mis Ebrill.

4.4
Gofynnodd MJ i LH am fwy o sgrinluniau o'r llwyfan eilradd. 

Grant Dysgu yn y Gymru Ddigidol

4.5
Cadarnhaodd LH y bydd Ynys Môn yn rhan o'r Grant Dysgu yn y Gymru Ddigidol. 

4.6
Dwedodd LH wrth y Cyngor y caiff ffeibr 100Mbps ei osod mewn tua 250 (NOR >300) o ysgolion cynradd ledled Cymru yn hytrach na'r trothwy cyflymder cysylltedd o 10Mbps gwreiddiol ar gyfer pob ysgol gynradd.

Hwb+

4.7
Gofynnodd MJ i LH am gyfraddau adlamu gwirioneddol ar gyfer pobl sy'n gadael Hwb i fynd i rywle arall yn hytrach na Hwb+ ar ôl ymweld â Hwb.

4.8
Gofynnodd HM i LH pwy sy'n tueddu i fynychu hyfforddiant ar gyfer Hwb+ o ysgolion (e.e. arweinwyr, athrawon, technegwyr, ac ati).

4.9
Dwedodd LH mai dewis yr ysgol yw p'un a ydynt am anfon y pennaeth, gweinyddwr neu athrawon a bod cymysgedd wedi mynychu.

4.10
Gofynnodd MJ i LH pwy sy'n penderfynu pa ysgolion sy'n mynd ymlaen i gael hyfforddiant.

4.11
Dwedodd LH fod rhaglen gyflwyno yn cael ei threfnu drwy'r consortia addysg rhanbarthol, ac ar hyn o bryd,  Arweinwyr Digidol Llywodraeth Cymru sy'n rhoi'r hyfforddiant.

4.12
Mynegodd MJ bryderon nad yw ysgolion Pen-y-bont yn cael eu hysbysu o hyfforddiant ar gyfer ysgolion uwchradd. CO i roi diweddariad i'r Cyngor.

4.13
Gofynnodd MJ i LH a oes dolen gyswllt rhwng consortia addysg rhanbarthol a'r sesiynau ymwybyddiaeth e-Ddiogelwch arfaethedig.
4.14
Dwedodd LH wrth MJ ei fod yn cael ei redeg yn annibynnol ac y gofynnwyd i gonsortia ddilyn y cyngor e-Ddiogelwch sydd ar gael ar hyn o bryd ar y Parth e-Ddiogelwch ar Hwb.

4.15
Dwedodd LH wrth y Cyngor bod Llywodraeth Cymru ar hyn o bryd yn gweithio gyda LP ar ffwythiannau rheoli cyrsiau o fewn Hwb+.

CwrddHwb 

4.16
Mynychodd LH a JG y CwrddHwb diwethaf yng Nghaerdydd ar 6 Mawrth 2014. Rhannodd JG a LH eu profiadau â'r Cyngor a phwysleisio ei lwyddiant.

4.17
Nododd LH fod y prif areithiwr a drefnwyd ar gyfer y digwyddiad (Mark Anderson) wedi tynnu'n ôl a bod Gareth Dacey (Pennaeth, Ysgol Gynradd Cwmclydach) wedi camu i mewn.

4.18
Gofynnodd TC a fyddai'n bosibl rhoi ffocws ar gyfrifiadura mewn digwyddiad CwrddHwb yn y dyfodol.

4.19
LH i ymchwilio i ffocws penodol ar godio.

Offer

4.20
Gofynnodd MJ a all datblygiad cynnwys ddigwydd ar yr un pryd yn Gymraeg ac yn Saesneg.

4.21
Dwedodd LH y byddai'r cynnwys newydd yn cael ei gyfieithu a'i ryddhau ar yr un pryd.

NDLE

4.22
Dwedodd LH wrth y Cyngor nad oedd y penaethiaid o “Educating Essex” ac “Educating Yorkshire” wedi ymrwymo eu hunain hyd yma i'r digwyddiad ac, o ganlyniad, dywedodd na fyddai AdAS bellach yn parhau i geisio eu cael yn bresennol. Cytunodd y Cyngor ar hyn. 

4.23
Dwedodd LH wrth y Cyngor bod ymdrechion parhaus yn cael eu gwneud i gael cynrychiolaeth o uwch swyddogion Estyn yn NDLE 2014 ac y byddai'n diweddaru'r Cyngor yn y cyfarfod nesaf.

4.24
Cadarnhaodd LH y bydd HM a PR yn rhoi trosolwg o arfer gorau Ôl-16 yn yr NDLE.

4.25
Pwysleisiodd MJ bwysigrwydd denu cynulleidfa briodol yn y digwyddiad eleni.

4.26
Nododd SB yr angen i ddenu cynulleidfa newydd i'r digwyddiad eleni.  Nododd SB ei bod yn bwysig rhannu'r potensial dysgu a gynigir gan Hwb.

4.27
Gofynnodd LH i'r Cyngor a oeddent o'r farn y byddai'n fuddiol canolbwyntio ar arweinwyr ysgolion/colegau.

4.28 
Ystyriodd Cyngor nifer o opsiynau ynglŷn â'r gynulleidfa fwyaf priodol ar gyfer y digwyddiad.

4.29
Dwedodd LH os yw Llywodraeth Cymru yn targedu uwch arweinwyr colegau ac ysgolion, rhaid iddi fod yn ofalus i beidio ag eithrio athrawon a chydweithwyr awdurdodau lleol/consortia addysg rhanbarthol.

4.30
Awgrymodd y Cyngor y dylid targedu uwch arweinwyr gydag uchafswm o ddeg o bobl yn mynychu o gonsortia addysg rhanbarthol ac awdurdodau lleol. 

4.31
Cadarnhaodd LH y bydd y Gweinidog yn bresennol ac yn rhoi araith.

4.32
HM i anfon rhestr o arweinwyr Sefydliadau Addysg Bellach at JG.

Cyfathrebu rhanddeiliaid Hwb

4.33
Gofynnodd MJ i LH a oes fersiwn Cymraeg. Cadarnhaodd LH bod fersiwn Cymraeg ar gael ac ar Hwb.

4.34
Gofynnodd MJ am ragor o wybodaeth am gyllid a roddwyd i gonsortia addysg rhanbarthol er mwyn cefnogi hyfforddiant Hwb+.

4.35
Dwedodd LH y bydd £750k yn cael ei ddyrannu ar draws pedwar consortia addysg rhanbarthol rhwng Ionawr 2014 a Mawrth 2016. 

4.36
Gofynnodd JH  a wnaed staff o fewn consortia yn ymwybodol o gynllun cyfathrebu rhanddeiliaid Hwb.

4.37
Cadarnhaodd LH  iddo gael cyhoeddusrwydd eang; drwy Hwb ac yn uniongyrchol drwy arweinwyr TGCh consortia addysg rhanbarthol.

4.38
Dwedodd LH fod tair elfen sy'n rhaid i awdurdodau lleol ei gael ar waith cyn derbyn y cyllid:


4.38.1
bod pob ysgol i dderbyn hyfforddiant Hwb+;


4.38.2
rhaid i bob ysgol enwebu Pencampwr Digidol; a

4.38.3
rhaid i gonsortia addysg rhanbarthol ddatblygu rhwydweithiau Hwb o
arfer proffesiynol.


5. Cofnodion o'r cyfarfod blaenorol – 18 Chwefror 2014
5.1
Nododd MJ bod ‘Gyfun’ ar dudalen 1 wedi'i gamsillafu.

5.2
Cadarnhaodd JH bod pob cam gweithredu wedi'i glirio.

5.3
Nododd LH fod anawsterau parhaus gyda hawlfraint/caniatâd yn ymwneud â BBC RES.

5.4
LH i roi adborth i JH ar drwyddedu ERA+ ar ddealltwriaeth ysgolion yng Nghymru.


5.5
CO i roi diweddariad cyffredinol ar ymgysylltu presennol â'r BBC.

6. Trafodaeth am Gylch Gorchwyl y Cyngor – Janet Hayward.

6.1
Pwysleisiodd JH bwysigrwydd cael cynrychiolydd o ESTYN ar y Cyngor. 


6.2
Gofynnodd HM i LH beth fydd yn digwydd i banel y Cyngor ar ôl Medi 2014.

6.3
Dwedodd LH y bydd tri opsiwn gwahanol yn mynd gerbron y Gweinidog ac y caiff y Cyngor weld yr opsiynau hyn ymlaen llaw.

6.4
Dwedodd HM os y bydd Cyngor newydd sbon yn cael ei sefydlu yna dylai fod cyfnod trosglwyddo. 

6.5
Awgrymodd JH y byddai'n fuddiol cael pobl newydd i fynychu. 

6.6
Pwysleisiodd LH bwysigrwydd cynllunio olyniaeth. 

6.7
Awgrymodd SB y dylid bod rheolau mewn lle er mwyn sicrhau os bydd un o aelodau'r Cyngor yn absennol dair gwaith yn olynol yna cânt eu tynnu oddi ar y panel.

6.8
Nododd LH bod lefel presenoldeb rhai aelodau o'r Cyngor yn is na 50% a gofynnodd i'r Cyngor ystyried a ddylid chwilio am aelodau eraill.

6.9
Awgrymodd MJ y dylid anfon llythyr at aelodau'r Cyngor yn gofyn iddynt dynnu'n ôl o'r Cyngor os na allant ymrwymo i'r amser. Cytunodd pawb.

6.10
Gofynnodd MJ ble roedd papurau'r Cyngor yn cael eu cyhoeddi. Nododd LH fod y papurau ar gael gan yr ysgrifenyddiaeth ond nad ydynt yn cael eu cyhoeddi ar safle Hwb ar hyn o bryd.

6.11
Noddodd JH ei bod yn bwysig bod gan sefydliadau Hyfforddiant Cychwynnol Athrawon (HCA) fynediad at Hwb+.

6.12
Cadarnhaodd LH fod problem debyg yn bodoli gyda HCA fel sydd gydag athrawon cyflenwi, sef ei bod yn anodd cysylltu'r rhai nad ydynt wedi eu cysylltu'n barhaol â System Gwybodaeth Reoli ysgol â chyfrif Hwb+.

6.13
Dwedodd LH hefyd fod cyfyngiadau o ran cael mwy o bobl ar y system gan y byddai'n ehangu cwmpas presennol prosiect Hwb. 

6.14
Dwedodd TC ei fod wedi cwrdd â'r Dirprwy Weinidog i drafod sgiliau digidol.  
6.15
Dwedodd LH fod ESTYN wedi cwblhau dau gylch gorchwyl ar TGCh cynradd ac uwchradd. Mae'r adroddiad cynradd ar gael a bydd yr adroddiad uwchradd yn cael ei gyhoeddi'n fuan.

6.16
Gofynnodd JH am ddiweddariad ar ddangosyddion perfformiad yn gysylltiedig â'r Rhaglen Dysgu yn y Gymru Ddigidol. Cadarnhaodd LH y byddai'n rhoi copi o gwmpas gwerthusiad y rhaglen Dysgu yn y Gymru Ddigidol ehangach i'r Cyngor pan fydd ar gael yn gyhoeddus.

6.17
Dwedodd LH ei fod yn dal i aros am gadarnhad bod y contract cyfrifiaduro DPP yn mynd yn ei flaen. Dwedodd LH y byddai'n rhoi diweddariad i'r Cyngor maes o law.

6.18
Gofynnodd SB i LH ynglŷn ag oes y rhaglen Dysgu yn y Gymru Ddigidol. Cadarnhaodd LH y bydd agweddau ar y rhaglen Dysgu yn y Gymru Ddigidol bresennol (o bosib) ar waith tan ddiwedd mis Awst 2018, gyda rhai gofynion yn ymestyn hyd at fis Mawrth 2020.

7. Unrhyw fater arall

7.1
Mae JH wedi trefnu cyfarfod gyda'r Gweinidog fel cadeirydd y Cyngor a gofynnodd i aelodau'r Cyngor am eu cyngor ar faterion y byddai'n eu codi gyda'r Gweinidog. Trafodwyd yr eitemau canlynol:


7.1.1
dyfodol y Cyngor;

7.1.2
ymrwymiad y Gweinidog i Hwb a Hwb+;

7.1.3
problemau “blocio a chloi” yn ymwneud â hidlo cynnwys ar lefel awdurdod lleol;


7.1.4
dod â'ch dyfais eich hun a


7.1.5
cyfrifiadura a'i rôl yn y cwricwlwm.


7.2
Cytunwyd ar bob eitem gan y Cyngor.

7.3
Trafododd y Cyngor yr angen i gytuno ar drefniadau teithio i Ogledd Cymru ym mis Gorffennaf ac i roi manylion pa westai / tocynnau hedfan sydd angen eu harchebu ac ati i'w cydweithwyr. CR i ymchwilio i hyn.
POB CAM GWEITHREDU

	CYF
	CAMAU GWEITHREDU

	4.4
	Gofynnodd MJ i LH am fyw o sgrinluniau o'r llwyfan eilradd

	4.12
	Mynegodd MJ bryderon nad yw ysgolion Pen-y-bont yn cael eu hysbysu o hyfforddiant ar gyfer ysgolion uwchradd. CO i roi diweddariad i'r Cyngor.

	4.19
	LH i ymchwilio i ffocws penodol ar godio.

	4.32
	HM i anfon rhestr o arweinwyr Sefydliadau Addysg Bellach at JG

	5.4
	LH i roi adborth i JH ar drwyddedu ERA+ ar ddealltwriaeth ysgolion yng Nghymru.

	5.5
	CO i roi diweddariad cyffredinol ar ymgysylltu presennol â'r BBC.

	7.3
	Trafododd y Cyngor yr angen i gytuno ar drefniadau teithio i Ogledd Cymru ym mis Gorffennaf ac i roi manylion pa westai / tocynnau hedfan sydd angen eu harchebu ac ati i'w cydweithwyr. CR i ymchwilio i hyn.


